
Ilinniagagarneq inuussutissarsiuteqarnerlu pillugit ilitsersuisarneq pillugu Inatsisartut
inatsisissaattut siunnersuut

(Hlinniartitaanermut, llageegarnermut, Kulturegarnermut Naligiissitaanermullu
Naalakkersuisoq)

Saqqummiineq
Siullermeerinninneq

Ilinniagagarneq inuussutissarsiutegarnerlu  pillugit ilitsersuisarneq pillugu Inatsisartut
inatsisissaattut siunnersuut Naalakkersuisut sinnerlugit matumuuna sagqummiuppara.

Siunnersuut suliarinegarpoq nalunaarusiag una aallaavigalugu: ”Kalaallit Nunaanni
ilitsersuisarneq pillugu nalilersuineq” juni 2011-meersog aamma innuttaasut
ilinniarsimasuunerisa gaffasissusaat ilinniagagarnissamullu kajumissuseqgartinnerat
gaffatsinniarlugu Naalaakkersuisogatigiit isumagatigiissutaanni anguniagassatut
Naalakkersuisut anguniagaat. Aammattaaq inuusuttut meeqqgat atuarfianni naammassisut
suliffegalersimanngitsut ilinniagagarnermilluunniit aallartitsisimanngitsut immikkut
suliniutiginegarfigineganissaannik naalakkersuisoogatigiit isumagatigiissutaanni anguniakkap
angunissaanut siunnersuut pingaaruteqartumik sakkutut isiginegassaag.

Siunnersuut Ilinniartitaanermut, llageegarnermut, Kulturegarnermut Naligiissitaanermut
Naalakkersuisogarfiup, Inuussutissarsiornermut, Aatsitassarsiornermut Suliffegarnermullu
Naalakkersuisogarfiup KANUKOKA-Ilu ganimut tamanna pillugu suleqatigiinnerisigut
suliarinegarpog.

Siunnersuummi qulliunerusumik siunertaq tassaavoq ilitsersuisarnerup ataatsimut isigalugu
pitsanngorsarnissaa. Siunnersuummi ilaatigut ilitsersuisarneq imminut
atasunngortinniarneqgarpoq ilinniarfinnilu ikaarsaariarnermut tunngatillugu tapersiissutit
qulakkeernegarniarlutik.

Siunnersuummi immikkoortut pingaarnerit ilaat uani erseqqissassavakka.

Akisussaaffiit agguataarnerat siunnersuummi ersarissumik aalajangersarneqgarput, tassani
erseqqgissarneqarluni  kikkut sumut akisussaasuunersut. Tamanna qitiusumi sumiiffinnilu
pissaad.

Nutaatut aalajangersarneqgarpoq ilitsersuisarneq pillugu nittartakkap pilersinnissaa
ingerlannegarnissaalu Naalakkersuisut ~ isumagissagaat. Nittartagaqg  salliutillugu
ilitsersorniarneqarniartunut tunngatillugu ilitsersuinermi negeroorut, nittartagarli aamma

ilinniagagarnermut inuussutissarsiutegarnermullu tunngatillugu pisortanit ilitsersuisarnermilu
pissutsinik soqutigisagartunit tamanit atornegarsinnaassaag.

Kalaallit Nunaanni oqallittarfimmi pilersitsinissamik Naalakkersuisut siunnersuummi aamma
pisussaaffilernegarput, tassani  isumassarsianik, ilisimasanik, misilittakkanik il.il.
paarlaasseqatigiittarnissaq siunertaralugu soqutigisagartut naapissinnaassallutik.

Naalakkersuit suliassaannut tunngatillugu siunnersuummi siunnersuutigineqarpoq, taakku
pisortat immikkoortortagarfianni inatsisikkut aalajangiiffigineqartumi (Kalaallit Nunaanni
Qitiusumi Ilitsersuisarfik) aqutsinermi Naalakkersuisut ataanittumi suliarinegartassasut.

Aammattaaq  siunnersuutiginegarpoq nuna tamakkerlugu ilitsersuisarneq  pillugu
iIsumasiogatigiinnik  pilersitsisogassasoq,  taakkulu  suliarissavaat ilitsersuisarnerup
ineriartortinnegarnera pillugu qulliunerusumik tamanullu tunngasumik siunnersuisarnissaq
aammalu ilitsersuisarnerup aaqqgissuunnegarnera tulleriinnilersuinerlu pillugit
Naalakkersuisunut aamma  Kalaallit  Nunaanni  Qitiusumik Ilitsersuisarfimmut
siunnersuisarneq.

Tamassuma saniatigut kommunini siunnersuisarfiit iliuusissatut pilersaarutit meeqqat
atuarfianni suliarinegartut aallaavigalugit ilinniagagarnissami iliuusissatut pilersaarutinik
suliagartussaatitaanerat nutarterisussaatitaanerallu  siunnersuummi  saggqummiunnegarpog.
Tamassumunnga atatillugu ikaarsaariarneq pillugu ilitsersuinerni ilinniagagarnissami
iliuusissatut pilersaarutit suliarinegarnerannut tunngavittut meeqgat atuarfianni atuartunut
ingerlannegartuni kommunini ilitsersuisarfinnik peqataatitsisarnissamik kommunalbestyrelsit
pisussaaffilernegarput.

16-iniit 18-inut ukiulinnut (inuusuttut anguniakkat) tunngatillugu ujartuilluni ilitsersuisarneq
suliassap taassumarpiaap pingaartinnegarnera erseqqgissarniarlugu kommunini ilitsersuisarfiit
ilitsersuisarnermi immikkut pisussaaffiattut aalajangersarneqgarpoq

Ataatsimut  isigalugu  siunnersuut  Naalakkersuisut  matumuuna  sagqummiuppaat
ilitsersuisarnerup pitsaassusianik annertuumik qaffatsitsisussaq, tamassumalu kinguneranik
inuiagatigiinni  tamanut  tunngatillugu ilinniarsimasuunerup  gaffatsinnegarneranik
kinguneqgartussag.

Taamatut naatsumik ogaaseqarlunga siunnersuut Inatsisartunut suliassanngortippara.



